
SERIES: “MY BODY”, EP 1

SCENE - HANZE - KU MUHANDA - NI MUGOROBA - SAA 5:30 PM

Keza, Ganza: Ganza akorakora Keza

SFX: HUMVIKANE INYONI N’ IBISIGA

1. KEZA: (ASEKA, HAFI YA MIC, AGENDA) Cyakora Ganza, uzi gusetsa

pe. Sindabona umuntu usetsa nkawe.

2. GANZA: (ASEKE, HAFI YA MIC, AGENDA) AhubwoKeza we,

ntaribagirwa; ririya somo rishyatwize mu mibare, waryumvise?

KEZA: Iiii, uriya mwarimu asobanura neza cyane; nahise mbyumva.

GANZA: Sha, njye ninjiye mu ishuri ryatangiye hari ibyo

ntumvise; twaza shatse umunsi umwe ukabinsobanurira?

KEZA: Nta kibazo pe. Ejo mu karuhuko twazasigara mu ishuri.

GANZA: Oya; mu ishuri batubona.

KEZA: (ATABYUMVA) Uh, hari umuntu tuzaba turi kwihisha se?

GANZA: (ADIDIMANGA) O... ooya...oya ntawe, ni uko nshaka ko

tuzaba turi twenyine gusaaa; Abandi batadusakuriza.

KEZA: (ASEKE) Si yo mpamvu se nyine navuze nko muri pause ku

ishuri.

GANZA: (YISETSE NK’'UTABISHAKA) Sawa ntacyo.

KEZA: (AHAGAZE) Ganza, reka ntahe rero ubwo ni ah’ejo.

GANZA: (AZAMUYE IJWI) Ubwo se uragenda utanansezeye? Ngwino

umpobere sha.

KEZA: (YISETSE, YEGERA MIC) Sawa. (AMUHOBERE, AVUGIRA MU

GANZA: Amavuta wisiga arahumura shahu!!

KEZA: Urakoze sha. Nkunda ko turi inshuti gusa; ngaho reka

ngende sha ni ah’ejo.

GANZA: Ese ko wihuta bite? Uhm..(AMUKORAHO) Shahu uteye neza!

-KEZA YISETSA ATABISHAKA, 3 SEC-

KEZA: (AMWIYAKA, ARAKAYE) Ndekura Ganza, ndekura ariko!

GANZA: (YINGINGA) Wigira ubwoba sha Keza, ntituri inshuti?

Ngaho mpa akabizu basi.

KEZA: (AMWIYAKE) Oya Ganza, ndeka! Urankorakora ku mabere

ntabishaka, warangiza ngo akabizu?

GANZA: (AMUSEREREZA) Yoooo, kumbe ugira udusoni.

KEZA: Ntabwo ari isoni Ganza; ibintu uri gukora ntabwo aribyo.

GANZA: Uh, urakomeje se?

KEZA: Ndakomeje nyine. Ubwo se wowe umuntu agukorakoye mu
myanya y’ibanga utabishaka byagushimisha?
GANZA: Uh, askii, wagiye ureka ubuturage? Kugukoraho gusa ni

byo bikurakaje? Ntituri inshuti se?

KEZA: Inshuti se ikora indi mu myanya y’ibanga uko yishakiye

itabimuhereye uburenganzira?

GANZA: Ariko ntukamere gutyo Ke.

KEZA: Oya Ganza! Inshuti zirubahana. (AVA KURI MIC) Reka

nanigendere!

GANZA: (AZAMUYE IJWI) Keza oya wigenda garuka nkubwire.

Mbabarira pe numvaga ari ibisanzwe.

KEZA: (YIMYOZE, HIRYA YA MIC) Ibisazwe se iki? Wowe uhora ukina

mu bidakinishwa.



30. GANZA: Sinzongera pe, ni ukuri.



